
KAAKIBAT NG KULTURA 
 

ni: GLADYS AMOR M. EMAN 

 

Sa bawat salitang binibigkas, 

Kultura'y sumasalamin, hindi nawawasak, 

Kaakibat ng ating pagkakakilanlan, 

Wikang mahal, ating kaagapay. 

 

Sa mga awit at kwento, 

Sa sayaw at mga ritwal na banal, 

Kultura'y buhay, lumalago, 

Sa wikang ating minamahal. 

 

Mga alamat, epiko, at kasaysayan, 

Sa wika’y nakaukit, di malilimutan, 

Panitikan at sining, sumasalamin, 

Sa kaluluwa ng bayan, ating damdamin. 

 

Sa bawat piyesta at pagdiriwang, 

Wika’y naririyan, saksi sa kasiyahan, 

Kultura’y sinasalamin sa bawat hakbang, 

Sa wikang Pilipino, tayo'y may samahan. 

Mga pamahiin at tradisyon, 

Sa wika’y naipapasa, sa bawat henerasyon, 

Kaakibat ng ating kultura, 

Sa wika, buhay na buhay ang diwa. 

 

Sa panahon ng globalisasyon, 

Wikang sarili, huwag kalimutan, 

Kultura’y yaman, ating pamanang yaman, 

Sa wikang Pilipino, ito'y pinangangalagaan. 

 

Kaakibat ng kultura’y wika, 

Pagkakaisa’t pagkakakilanlan, 

Sa bawat salitang binibigkas, 

Kultura’y buhay, nag-aalab. 

 


